
	తే.	
గంపమానమనోధ్యానగతులు మాన

కేకతం బున్నమునులకు నేకతంబు

లేక పొడగాన వచ్చు నీలీల గాన

నన్యు లేనాఁట ధన్యులే యంబుజాక్ష!

	గీ	
అనుచుఁ గొనియాడి వందన మాచరించి

మునులు సంతోషవార్ధిని మునిఁగి యాడఁ

గొలువునం దున్న యాదవకోటి యెల్ల

మొగుపుఁగేలు ఫాలంటున మోచియుండె.

	గీ.	
ఇట్లు మ్రొక్కిన మునియాదవేంద్రసమితి

సంతసము నొంద నరకునిఁ జంపువాఁడ

నందఱుచు జూడ నని పంతమాడు హరికి

మఱియు మ్రొక్కుచు సంయము ల్మగిడి చనిరి.

	క.	
తదనంతరంబ రాముఁడు

మొదలగు యాదవుల కెల్ల మోదము వెఱఁగున్

మది మొలవఁ జక్రధరుపై

వదలక వినువీథిఁ బుష్పవర్షము గురిసెన్.

	ఉ.	
తోడన దివ్యగంధములతో సుఖశీతలమారుతంబు ద

ట్టాడ వియత్తలంబుగలయంతటఁ గారుమెఱుంగుమూఁకకున్

జోడగుకాంతి పర్వ మఱిచుట్టులఁ బాయు తొలంగుమంచు బె

ట్టాడెడుమాట లుప్పతిలె నంతటిలో గగనాంతరంబునన్.

ఇంద్రుఁడు నరకునిదుండగములు నివేదింపఁ గృష్ణునికడకుఁ బోవుట

	క.	
ఈరీతిఁ దోఁచి నంతట

నైరావణదంతి నెక్కి యమరులతో జం

భారి చనుదేర యాదవ

వీరులు నిలుచుండి రధికవిస్మయమతులై.

	క.	
వాసవుఁ డేనుగు దిగి, సిం

హాసనముననుండి దిగి జనార్దనుఁ డన్యో

		 ఈ పేజీలో చివరి మార్పు 24 జనవరి 2022న 04:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

